
ӗҫлерӗ. Унӑн прозинче кивелнӗ хӑш-пӗр штамппа примитивлӑ сӑнлӑх мелӗсене 
пӑрахӑҫлас шухӑш полемикӑлла палӑрать. "Чӑваш кӗнекисенче кашни пуплев 
тенӗ пекех абзацланса пырать те - вӗлт! вӗлт! страница хыҫҫӑн страница. Кун-
сӑр пуҫне ҫынсене калаҫтарма юратаҫҫӗ чӑваш писателӗсем... Вӗсен кӗнеки-
сенче пуплевсем кӗске, юмахри пек, - ку та ҫӑмӑллатать вулава". Кӑна вӑтӑрмӗш 
ҫулсенчи вулакан Андрей асӑрханӑ. Таллеров прозинче йышлӑ тӗл пулакан хутлӑ 
предложенисем чӑваш ҫыравҫи Л.Толстой, Ф.Достоевский, И.Бунин опычӗпе 
тарӑна кӗрсе паллашнине ҫирӗплетеҫҫӗ. Проза ҫӗнелӗвӗнче, унӑн пӗтӗмӗшле 
аталанӑвӗнче палӑракан ҫӗнӗлӗхсенче Лаврентий Таллеров тӳпи пысӑк пулнине 
паян асӑрхамасӑр тӑма ҫук ӗнтӗ. 

Эпӗ сӑнанӑ тарах, писатель юлашки вӑхӑтра ҫырнӑ хайлавӗсенче хӑй умне 
ҫӗнӗ, никам тӗкӗнмен каҫалӑксем уйӑрса палӑртса пычӗ. 

Ҫак сӑнавра витӗмлӗ чӑнлӑх пуррине вӑл "Пурнӑҫ - пурӑнма" повеҫӗпе тепӗр 
хут ҫирӗплетсе пачӗ. Ку хайлавпа паллӑ ҫыравҫӑ хӑй пурнӑҫӗн итогӗсене 
пӗтӗмлетрӗ тейӗн - пирӗнтен уйрӑлса кайиччен ӑна вӗҫлеме вӑй-хӑват (хытӑ 
хавшанӑ сывлӑхне пӑхмасӑр) ҫитерчӗ. Каламалли, ҫырса кӑтартмалли, 
шухӑшлани-сӑнани чунра капланса тулнӑ авторӑн. Повӗҫри ӗҫ-пуҫсем иртнӗ ӗмӗрӗн 
50-60-мӗш ҫулӗсемпе ҫыхӑннӑ пулин те, автора хальхи пурнӑҫӑн хивре тӗввисемпе 
тӳнтер енӗсем те хытӑ шухӑшлаттарни сисӗнет. Тӗпре - Владленӑн синкер хӑрушӑ 
шӑпи. Талантлӑ йӗкӗт, ҫуначӗсене чӑн-чӑн пысӑк искусствӑра сарса ҫӗкленме 
ҫуралнӑ ҫын ним ҫук ҫӗртех тусмелле мар йывӑр инкеке кӗрсе ӳкет, тӗрмене лекет. 

Пурнӑҫ- пурӑнма, астутарать автор. Анчах та чылай чухне хӑш тӗлте такӑнасса 
пачах та пӗлме ҫук-ҫке, пӗлес пулсан... 

Таса та пиҫӗ чунлӑ Владлен пӗрре мар ултав серепине ҫакланать, такӑнса ӳкет, 
анчах та тӑрса малаллах талпӑнать... 

Турӑ хӑй чуп тӑвакан этеме хӑватлӑ талант парать иккен. Кунпа пӗрлех ӑна пурнӑҫ 
тӑршшӗпех тимлӗ сӑнаса тӑрать, ун чунне кӑварлантарать, сивӗнме памасть. Шӑп 
та лӑп ҫавна пула, Ҫеҫпӗл калашле, ним айӑпсӑр «асап юпи» ҫумне пӑталаннӑ 
Владлен драма хайлама вӑй ҫитерет. 

Этем чунӗ хӑрушӑ йывӑрлӑха ҫӗнтерет. 
Юрий АРТЕМЬЕВ, тӗпчевҫӗ 

Пӗр ҫулпах утнӑ эпир 
Пирӗн ӑрӑва ҫамрӑклах хисеплӗ те сумлӑ, яваплӑ та кирлӗ ӗҫсене шанса 

панӑ. Вӑрҫӑ ачисенчен чылайӑшӗн ӗҫ стажӗ 14-15 султан пуҫланнӑ. Ӗмӗтлӗ те 
ҫунатлӑ ӑру пулнӑ вӑл - вӑрҫӑ ачисен ӑрӑвӗ. 

Хӑрушӑ вӑрҫӑ вӗҫленни темиҫе ҫул иртнӗ-иртмен пирӗн ҫӗр-шывра тӑлӑх-
туратӑн ҫӳрекенсем юлмарӗҫ. Вёсене пурне те ача ҫурчӗсене вырнаҫтарса 

пӗтерчӗҫ. Аллӑмӗш ҫулсен вӗҫӗнче ҫут ӗҫ министерствин пулнӑ ача ҫурчӗсене 
социаллӑ пулӑшу министерствине пама йышӑнсан сывӑ ачасене пурне те 
интернатсене куҫара-куҫара кайрӗҫ. Ҫут ӗҫ министерствин ача ҫурчӗсем ху-
пӑнаҫҫӗ текен хыпара пӗлнӗ-пӗлмен вӗсенче ӗҫлекенсем ӗҫрен туха-туха 
кайма тытӑннӑ. Вара пире, Чӑваш патшалӑх педагогика институтӗнче виҫ-
ҫӗмӗш курсра вӗренекен 4 студента, 1960 ҫулхи ака уйӑхӗ пуҫламӑшӗнче 
ректор патне чӗнтерчӗҫ, Нурӑсри шефа илнӗ ача ҫуртне воспитатель пулса 
ӗҫлеме каймашкӑн ӳкӗтлерӗҫ. Ҫавӑнтах виҫҫӗмӗш курсшӑн зачетсем 
йышӑнчӗҫ, экзаменсем тыттарчӗҫ. Тӑватӑ студента тӑватӑ ушкӑн ҫирӗплет-
се пачӗҫ. Мана «вӑтам» ушкӑн лекрӗ. 

Ҫӗнӗ вӗренӳ ҫулӗ пуҫланиччен шкула ҫӳрекен ачасене пурне те интернатсе
не иле-иле кайрӗҫ. Манӑн юлташсем ытти студентсемпе пӗрле Казахстана ҫерем 
ҫӗр тырри-пуллине пуҫтарма ӑсанчӗҫ. Мана ямарӗҫ. Ача ҫурчӗн спорт хатӗр-
хӗтӗрӗшӗн явапли эпӗ шутланатӑп та, ӑна йышӑнса юлакан тупӑнмарӗ. Ҫӗнӗ 
ҫул умӗнхи кун кӑна эпӗ ача ҫурчӗпе сывпуллашрӑм. Ачасем, кунтах ӗҫлеме 
юлнӑ ҫынсем мана ушкӑнпах ӑсатса ячӗҫ. Кӑнтӑрла иртсен хам ҫуралнӑ тӑрӑха 
- Комсомольскине - ҫитсе ӳкрӗм. Шкулта вӗреннӗ чухнех «Октябрь ялавӗ» ха-
ҫат редакцине тӑван кил вырӑннех хунӑ та, хальхинче те кӗрсе тухасах терӗм. 

Ун чухне редакцире виҫҫӗн-тӑваттӑн, типографире тепӗр ҫавӑн чухлӗн ӗҫленӗ. 
Хаҫат-листовка икӗ страницӑпа кӑна тухса тӑнӑ. 

Алӑкран кӗрсе тӑтӑм кӑна, пурте вырӑнтах хускалчӗҫ. Мана кӗтсех тӑнӑ тейӗн. 
Хаҫат редакторе Лаврентий Васильевич Таллеров алӑран ҫавӑтрӗ те хӑйӗн ӗҫ 
пӳлӗмне илсе кӗчӗ. Пирӗн хыҫҫӑнах хаҫатӑн яваплӑ секретаре Геннадий Степа
нович Мальцев пырать. Мӗн те мӗн калаҫнине халӗ ас тумастӑп, ҫапах та 
«Ӗҫе юратмалла кӑна - ӗҫ хӑех вӗрентет», - тени аса кӗрсе юлнӑ пек. Ку сӑмах-
сене Лаврентий Васильевич ҫавӑн чухне каларӗ-ши? Тен, урӑх чухне те - кӑна 
та ыррӑн пӗлместӗп. Анчах сӑмахӗсем асрах пурӑнаҫҫӗ. Вӗсем пӗр вӑхӑтрах 
маншӑн хушу та, мухтав та пулнӑ. 

1960 ҫулхи раштавӑн 30-мӗшӗнче Лаврентий Васильевичӑн, 19-мӗш номерлӗ 
приказӗпе килӗшӳллӗн эпӗ «Октябрь ялавӗ» хаҫатӑн яваплӑ секретаре пулса 
тӑтӑм. 

Яваплӑ секретаре ун чухне кӑна мар, паян та штаб пуҫлӑхӗ теме хӑнӑхнӑ. 
Хаҫат эрнере виҫӗ хут тӑватшар страницӑпа тухса тӑма тытӑнчӗ. Редакци штачӗ 
14 ҫынна ҫитрӗ. 

Ун чухне те, хальхи пекех, хӑйсем ҫыракан редакторсем йышлӑн пулман. 
Лаврентий Васильевич пачах урӑхлаччӗ. Пире, хаҫат ӗҫне тин кӑна кӳлӗннӗ 
ҫынсене, вӑл сӑмахпа мар, хӑйӗн тӗслӗхӗпе вӗренететчӗ. Ун чухне халӗ манӑҫа 
тухнӑ очерк тата фельетон жанрӗсем хисепреччӗ. Вӗсем шӑпах унӑн юратнӑ 
жанрӗсемччӗ. Ӑна курах пулӗ эпӗ те ҫавсене килӗштерме пуҫларӑм. 

Редакци тытӑмӗнче парти пурнӑҫ пайӗпе ял хуҫалӑх пайӗ пулнӑ. Вӗсем мал-
ти страницӑсене тултарса тӑнӑ. Мана, штаб пуҫлӑхне, юлашки страница кӑна 

тивӗҫетчӗ. Унта мӗн пулмалла ӗнтӗ? Литература страници, спорт хыпарёсем, 
культура хыпарёсем, кулӑш кӗтесӗ. 

Чылайӑшӗн хаҫата юлашки страницӑран пуҫласа вулас йӑла пур. Эпё хам та 
ҫаплах тӑватӑп. Ку ӗнтӗ вӑл страница чи вуланаканни пулнинчен килет. Лаврен
тий Васильевич та ҫав страницӑна ыттисенчен пуринчен те тимлӗрех пӑхса 
тӑратчӗ пек туйӑннӑ мана. Вӑл Мускав хаҫат-журналне вуласах пынӑ. 
Тӑваттӑмӗш страница валли пулмалла пек материал тел пулсан, ман патӑма 
пыратчӗ. Ак ҫапла ҫырмалла ӑна тесе каланине нихӑҫан та илтмен, «Вуласа 
тух-ха», - тетчё те сӗтел ҫине хурса хӑваратчӗ. Вӑл хӑй те ку страница валли 
кулӑшла калавсем, юморескӑсем ҫырсахтӑратчӗ. Пурӑна-киле вӑл Чӑваш кӗнеке 
издательствинче «Култарам-ха арӑмран» ятпа вёсен пуххине кӑларчӗ. Ун чухне 
издательство темпланне лекме, ай, йывӑр та йывӑрччӗ. Геннадий Мальцев ун-
ран та маларах хӑйӗн кулӑшӗсене «Ҫуралнӑ кун» ятпа «Капкӑн» библиотекинче 
пичетлерӗ, хыҫҫӑнах кӗнеке издательствинче унӑн «Уй куҫлӑ, вӑрман хӑлхаллӑ» 
кулӑш калавӗсен пуххи тухрӗ. Манӑн вара черетӗм час ҫитеймерӗ. Ҫапах эпё те 
кулӑш кӗнекиллӗ пултӑм. «Ир такӑнсан» ятпа кӑлартӑм ӑна. 

Очерк ҫыракан ӑстасем ун чухне те йышлӑн марччӗ. Район хаҫачӗсенче кӑна 
мар, республика хаҫат-журналӗнче те вӗсем темиҫен кӑна пулнӑ. Мана вара 
вӑл жанр туртсах каяймарӗ. Писательсенчен Леонид Агаков кулӑшла калавсен 
пуххисемпе очерксен кӗнекисем кӑларсах тӑратчӗ. Вӑл та Лаврентий Василье
вич пекех писателен пултарулӑх ҫулне очерк кӗнекипе пуҫланӑ. Унӑн «Волон
тер» коммунӑн пурнӑҫӗ» очерке 1930 ҫултах кӗнекен пичетленсе тухнӑ. Лаврен
тий Васильевичӑн «Ӗҫченсем» очерксен пуххи Чӑваш кӗнеке издательствинче 
1965 ҫулта кун ҫути курчӗ. 

Лаврентий Васильевич каланӑ пекех, ӗҫ хӑех мӗн те мӗн тумаллине вӗрент-
се пычӗ. Хаҫат калӑплама хӑнӑхса кӑна мар - ӑсталансах та ҫитрӗм пулас. Ун 
чухне сас паллисене алӑпа пуҫтарнӑ та, каҫа юлса калӑплаттӑмӑр номере. Пӗрин-
че Лаврентий Васильевич пушӑ касса умёнче верстатка тытса ларнине куртӑм. 
Вӑл наборщиксене пулӑшма шутланӑ иккен. Редактора кура эпир те пушӑрах 
чухне кассӑсем умне пыра-пыра ларма тытӑнтӑмӑр. Тем пысӑк ӗҫех тӑвайман 
пуле те, икшер-виҫшер верстатка таранах наборласа параттӑмӑр. Манӑн, яваплӑ 
секретарей, яваплӑ тепӗр ӗҫ пурччӗ тата: авторсене гонорар ларта-ларта па-
маллаччӗ. Калама ҫуках юратман ӗҫчӗ вӑл маншӑн. Ӗҫ укҫи илнӗ кунсенче хам 
еннелле сиввӗн пӑха-пӑха илекенсем пур пекех туйӑнатчӗ. Лаврентий Василье
вича темиҫе хут та каларӑм: «Хӑвӑрах валеҫӗр-ха гонорар укҫине», - терӗм. 
Вӑл мана итлесшӗн те марччӗ. Ку ыйтӑва темиҫе хут хускатсан вӑл кирлӗ сӗнӳ 
пачӗ: «Гонорар лартнӑ номерсене редакцире ӗҫлекен пултарулӑх ҫыннисене 
пурне те кӑтартма та алӑ пустармалла». Ку опыт темиҫе ҫултан кирлӗ пулчӗ. 
«Коммунизм ялавӗ» хаҫат редакцийӗнче ӗҫленӗ чухне ӗҫ укҫи илнӗ кунсенче 
мӑкӑртатса калаҫакансем пурччӗ. «Ҫапла тӑвар-мар-и?» - тесен хаҫат редак
торе хапӑлах пулчӗ. 

Вӑрҫӑ ачисем тӗллӗн пурнӑҫ юнтармӑшӗсем те тупӑнсах пыратчӗҫ. 1942 ҫулта 
ҫуралнисен ҫар хӗсметне тӑма вӑхӑт ҫитнӗ ҫулхине хальччен илсе каймасӑр 
тӑнӑ студентсене те, куҫӑн-куҫӑн мар-и вӗреннине пӑхмасӑрах, институт пӗтер-
нисене те - пурне те повесткӑсем пама тытӑнчӗҫ. Мана та хӑнӑхса кӑна ҫитнӗ 
ӗҫе пӑрахса салтак гимнастерки тӑхӑнма тиврӗ. «Октябрь ялавӗ» тӗллӗн те 
пӑтӑрмах тупӑнчӗ. Тӗнчене тӗлӗнтернӗ Хрущев «реформатор» ирӗкӗпе район-
сене пысӑклатрӗҫ. Комсомольски районне пайларӗҫ. Ҫуррине Патӑрьел, тепӗр 
ҫуррине Канаш районӗсене пачӗҫ. Хаҫат ӗҫченӗсен пӗр пайӗ Патӑрьеле, тепӗр 
пайӗ Канаша куҫса кайрӗҫ. Ҫар службине вӗҫлесе таврӑнсан эпӗ тӑван ялти 
шкула вырӑс чӗлхипе литературин преподавателе пулма вырнаҫрӑм. 

1965 ҫулхи пуш уйӑхӗнче «Октябрь ялавӗ» хаҫат ҫӗнӗрен тухма тытӑнмал-
лаччӗ. Лаврентий Васильевича унӑн редакторе пулма ҫирӗплетнӗччӗ ӗнтӗ. Мана 
яваплӑ секретарь пулма чӗнетчӗ. Анчах шкул директоре ним тусан та ярасшӑн 
мар. Вӗренӳ ҫулӗ вӗҫлениччен те пулин ӗҫлеттересшӗнех. Ман вырӑна йышӑн-
ма ҫын ҫук иккен. Лаврентий Васильевич райкомра пулнине пӗлетӗп, анчах кам-
па мӗн калаҫнине чухлаймастӑп та. 

Ирхине 8 сехетре пирён шкул умне райком машини пырса чарӑнчӗ. Шкулта 
пёрремёш урок пуҫланнӑ кӑна-ха. Пёр кӗтмен-туман ҫӗртен класс алӑкӗ яриех 
уҫӑлса карйё. «Директор патне!» - тесе кӑшкӑрни илтӗнчӗ. Хӑрасах ӳкмерӗм те, 
анчах тем кӗтмен ӗҫ сиксе тухнӑн туйӑнчӗ. Директор пӳлӗмӗнче мана райкомӑн 
иккӗмӗш секретаре Леонид Егорович Андреев кӗтсе тӑрать. Эпё вара кайичче-
нех вал комсомол райкомне ертсе пыратчё. Района пайласан ӑна ҫут ӗҫ мини-
стерствине илсе кайнӑччӗ. Район ҫӗнӗрен йёркелесен парти райкомён иккёмёш 
секретарьне суйларӗҫ. 

Ҫапла вара пилӗк ҫул каяллахи пек ҫӗнӗрен редакци йышне пуҫтармалла, 
типографине ҫӗнӗлле йёркелемелле пулса тухрё. Лаврентий Васильевич мал-
тан пӗрле ӗҫленӗ ҫынсене каялла тавӑрма пултарчӗ. Типографире ӗҫлекенсем 
те пурте тенё пекех тупӑнчӗҫ. Анчах типографийё часах ӗҫлесе каяймарё. Чы-
лай вӑхӑт Канаша хутламалла пулчё. 

Черетлё номере калӑпласа ҫитереттӗм те макетпа пӗрле текстсене, сӑн ӳкер-
чёксене илсе Канаша тухса каяттӑм. Хамӑнах корректор та пулмаллаччё. Ирхи
не хаҫат тӗркисене йӑтӑрласа Комсомольскине таврӑнаттӑм, тӳрех почта уйрӑм-
не леҫсе хураттӑм. Редакции машина пулман. Автобуспах ҫӳренӗ. 

Ун чухне район хаҫачӗсен ҫумӗнче кӑна мар, нумай тиражлӑ хаҫатсен ҫумӗн-
че те литература пӗрлешӗвӗсем пулнӑ. Миҫе ҫынна литература ҫулӗ ҫине тух
ма пулӑшнӑ-ши вӗсем? Ӑна шутлакан пулман. Шутлама тытӑнсан та вӗҫне-хӗрне 
тухма пулмӗ. Шкул ачисем те, учительсем те, колхоз председателе те, сумлӑ 
пенсионерсем те пулнӑ вёсен йышӗнче. Социологсем тахҫанах тёпчесе пёлнё: 
хӑйӗн ӗмӗрӗнче ҫынсен 70 проценчӗ сӑвӑ хайлама хӑтланать иккен. 70 про-
центлӑ сӑвӑҫсем кӑна мар, чӑн-чӑннисемех ураланнӑ пирӗн хаҫат ҫумӗнчи ли
тература пӗрлешӗвӗнче. Ҫакна Лаврентий Васильевич ун чухнех курса тӑнӑ. 

Ҫавӑнпа ларусене ячӗшӗн ҫеҫ мар, ӗҫлӗ те пулас ҫыравҫӑсемшӗн усӑллӑ ирт-
терме тӑрӑшнӑ. 

Редактор ӗҫӗ пӗрре те ҫӑмӑл мар. Ӑна эпӗ хам тӳссе курнипе те лайӑх пӗлетӗп. 
Редакторӗсем те тӗрлӗреннисем пулаҫҫӗ. Ман тӗллӗн темли-темли те тӗл пулнӑ. 
Вӗсенчен пӗри ман калава турта-турта, кӗскете-кӗскете калав конспекчӗ туса 
пичетленӗччӗ. Лаврентий Васильевич ҫаврӑнӑҫусӑр сӑмах майлашӑвӗсене тӳрех 
асӑрхатчӗ. Анчах хаҫат статйисене те, литература произведенийӗсене конспект 
шайне антарса лартман. Авторне хӑйне пӗлтермесӗр пӗр предложение те ху-
ратса пӑрахмастчӗ. Пӗртен пӗр пӑтӑрмах асра юлнӑ ҫапах та. Ун чухне Лаврен
тий Васильевич «Тӑван Атӑлӑн» тӗп редакторӗччӗ, эпӗ проза пайне ертсе пы-
раттӑм. 

Хӗветӗр Уяр турист пулса Инди ҫӗр-шывне курса ҫӳренӗ хыҫҫӑн ҫул-йӗр 
очеркӗ ҫырнӑччӗ. Ӑна пичетлеме пире сӗнчӗ. Малтан Лаврентий Васильевич 
хӑй вуласа тухрӗ.Вӗсем иккӗшӗ пӗр чӗлхеллӗччӗ. Туслӑ тесен те йӑнӑш мар. 
Пичете хатӗрлеме мана шанчӗҫ. Федор Ермиловича эпӗ хам та лайӑх пӗлнӗ. 
Ҫавӑнпа унӑн ҫул ҫӳрев очеркне ҫав тери тимлӗн редакцилерӗм. Очерка типо-
графие антарма вӑхӑт ҫитсен Лаврентий Васильевич ман пӳлӗме васкаса кӗчӗ 
те пӑшӑлтатнӑ пек калаҫма пуҫларӗ. Уяв очеркӗнчи пӗр вырӑн канӑҫ паман ик
кен ӑна. Федор Ермилович Индире вӑрӑсем туристсем хыҫҫӑн йӗрлесех ҫӳреҫҫӗ, 
чӑматана-мӗне самантлӑха-мӗне кӑна пулин те пӑхмасӑр хӑварсан вӑл ҫуха-
ласса пӗлсех тӑр тесе ҫырнӑччӗ. 

- Ҫапах та Инди империализм ҫӗр-шывех мар-ҫке, атя, туртар ҫак вырӑна, -
терӗ Лаврентий Васильевич. 

Килӗшрӗм. Автор корректурине Федор Ермиловича хӑйне те вулаттартӑмӑр. 
Вӑл тепӗр кун ӗҫ кунӗ пуҫланнӑ-пуҫланман редакцие персе те ҫитрӗ. Тӳрех тӗп 
редактор алӑкне шаккарӗ. 

Хуратса хунӑ абзаца ҫӗнӗрен наборлама тиврӗ вара. 
Пурнӑҫ ҫулӗ ҫине тухнӑ чухне вӑрҫӑ ачисем тӗллӗн ырӑ еннелле тӗллесе 

яракансем те тупӑнсах пычӗҫ. Маншӑн вӑл Лаврентий Васильевич пулчӗ. 
Денис ГОРДЕЕВ, 

Чӑваш халӑх писателе 


